
Í haustrjettunum hefir fje hvervetna verið skoðað, og hefir hinn setti lögreglustjóri 

verið við staddur við þessar skoðanir, þar sem hann hefir getað, en hvergi hefir orðið 

vart við fjárkláða, nema á einni kind í Fossárrjett í Kjós, sem var með nokkrum kláða- 

votti, og hafa verið gjörðar ráðstafanir til þess, að kláðabað fari fram á öllu því fje, sem 

heimtist í Fossárrjett, og ekki þegar var skorið, svo og því fje, er líkindi voru til, að hefði 

haft samgöngur við þetta fje. 

Að endingu hefir hinn setti lögreglustjóri í fjárkláðamálinu fyrirskipað hálfsmánaðar- 

skoðanir á öllu hinu kláðagrunaða svæði fyrst um sinn, þangað til almennt bað fram fari, 

sem ráðgjört er, að verði í síðasta lagi um jólaföstubyrjun. En ef nokkur kláðavottur 

skyldi koma fram við skoðanir þessar, hefir verið skipað, að taka hinar veiku kindur til 

reglulegrar lækningameðferðar, og að tvíbaða allt fje á þeim bæ, þar sem kláðinn hefir 

komið fram, og á nábúabæjum þeim, er haft hafa fjársamgöngur við hann. 

Umburðarbrjef 
til allra bæjarfógeta og sýslumanna. 

Í tilefni af lögum þeim tvennum, er út voru gefin 11. febr. þ. á. um breytingu á 

tilskipun 26. febr. 1872 um gjald af brennivíni og öðrum áfengum drykkjum og um að- 

flutningsgjald á tóbaki, mæltist ráðgjafinn fyrir Ísland til þess við fjárhagsstjórn ríkisins, 

að lagt væri fyrir alla tollheimtumenn í Danmörku að sjá um, að tollskrá sjerhvers skipss 

sem á að fara til Íslands og fermt er að nokkru eða öllu leyti vörum þeim, er getur um 

í nefndum lögum, verði eptirleiðis samin með svo mikilli nákvæmni, að hlutaðeigandi 

stjórnarvöld á Íslandi geti byggt á henni útreikning sinn á gjöldum þeim, er hjer ræðir 

um. Hefir fjárhagsstjórnin nú skýrt ráðgjafanum frá, að aðalstjórn skattamálanna hafi 19. 

maí þ. á. gefið út umburðarbrjef til allra tollheimtumanna, þar sem lagt er fyrir þá að 

sjá um, að tilgreindar verði á tollseðlinum fyrir hvert skip, sem afgreitt er til Íslands, 

allar vörur þær á skipinu, er samkvæmt lögum frá 11. febr. þ. á. eru gjaldskyldar á Ís- 

landi, og skýringar þær, sem nauðsynlegar eru til að reikna út gjaldið á Íslandi, þar á 

meðal skýrsla um styrkleika brennivíns og vínfanga og sjerstök skýrsla um rauðavín og 

messuvín. 

Jafnframt því að þetta er hjer með kunnugt gjört öllum lögreglustjórum, skal þess 

getið, að fjárhagsstjórnin hefir tekið fram, að þrátt fyrir allan ötulleika og nákvæmni toll- 

heimtumanna í Danmörku, geti eigi hjá því farið, að stöku vörur verði sendar frá Dan- 

mörku svo, að eigi fylgi slíkar skýrslur, af því, að hin dönsku tolllög veita heimild til að 

leggja vörusendingar fyrir tíl bráðabirgða (Transit-Oplag) í hinum konunglegu tollvöru- 

húsum, og að flytja þær út þaðan, án þess að skýrt sje frá, hvað þær hafi að geyma, 

nje það rannsakað, og þenna rjett hafa þeir líka, er nota hið almenna frjálsa varningsbúr 

{Varefrilager) í tollbúð Kaupmannahafnar — og í annan stað af því, að svo geti að borið, 

að vörur, sem eru gjaldskyldar á Íslandi, flytjist stundum út í skip svo, að ekki sje tekið 

eptir þeim, einkum ef búið sje um þær saman við aðrar vörur, sem ekki eru gjaldskyld- 

ar og engin tolluppbót er heimtuð af — þótt það geti raunar aldrei orðið mikið í einu, — 

því eptirlitsmönnunum sje ekki unnt að opna og rannsaka til fullnustu hverja og eina þess 

konar sendingu. Muni því nauðsynlegt að hafa einnig gætur á þessu á Íslandi, en sje 

það gjört, muni því hægra að hafa eptirlit með slíkum sendingum með óþekktu innihaldi 
frá bráðabirgðavöruhúsum, sem skýrt muni frá á tollskránni í hvert sinn, er þær komi 

fyrir, hve margar þær hafi verið, hvernig umbúðirnar hafi verið, merki þeirra, mál og vikt 

og tollinnsiglin, sem sett muni verða á þær í hvert sinn ; en tolleptirlitid muni skora á 

þá, er senda vörur til Íslands, að annast um, að slíkar sendingar komi sem sjaldnast fyrir. 

Landshöfðinginn yfir Íslandi, Reykjavík, 12. oktbr. 1876. 

Hilmar Finsen. 
Jón Jónsson. 

— Brjef landshöfðingja til amtmannsins yfir suður- og vesturumdæminu um styrk 

til eflingar landbúnaði í vesturumdæminu. — Í framhaldi af brjefi 
frá 24. júlí þ.á. (stjórnartíð. B. 89) var samkvæmt tillögum amtmanns samþykkt, að varið 

verði af hluta vesturumdæmisins af því fje, sem með 10. gr. G 5. í fjárlögunum er á- 

kveðið til jarðabóta á ári því, er nú stendur yfir. 
100 kr. sem tillagi til styrks handa Sveini Sveinssyni búfræðing til að ferðast til Dan- 

merkur nú í haust og kynna sjer þar ýmsar endurbætur Í landbúnaði, sem kynni að mega 

hafa hliðsjón af við jarðabætur hjer á landi og 

272 kr. sem styrk handa búnaðarfjelagi Iraunhrepps og Kolbeinstaðahrepps til að launa 

jarðyrkjumanni, sem fjelagið hefir þetta ár í þjónustu sinni fyrir 600 kr. í árs- 

laun. 

— Brjef landshöfðingja tlamtmannsins yfir norður- og austurumdæminu um styrk 

til eflingar landbúnaði í norður- og austurumdæminu. — 
Samkvæmt tillögum yðar, herra amtmaður, í brjefi frá 28. f. m., samþykki jeg hjermeð, 

að lagður verði af hluta norður- og austurumdæmisins af fje því, sem með 10. gr. C 5. 

fjárlaganna, er ákveðið til jarðabóta á þessu ári, fröken þórunni Elísabeth Halldórsdóttur 

frá Hofi í Vopnafirði 300 kr. styrkur til að ferðast í haust til Danmerkur og nema þar 

hina beztu og arðsömustu meðferð á mjólk. 

— Brjef landshöfðingja til yfirdómsins um útgáfu dómasafns. — Jafn- 

framt því að senda mjer brjef Einars prentara Þórðarsonar frá 11. marz þ. á., þar sem 

hann býðst til að taka að sjer að gefa út um 1 ár dóma landsyfirrjettarins, og þá íslenzku 

dóma, sem dæmdir verða í hæstarjetti, með þeim skilmálum, að hann fái kostnaðarlaust 

handrit og prófarkalestur, og þar að auki 100 kr. þóknun, hefir yfirdómurinn í brjefi frá 

25. f. m. tjáð sig fúsan á að láta honum í tje handrit af dómunum, og annast prófarka- 

lestur, eins og hann áskilji, gegn sanngjarnri þóknun, er varla geti verið minni en 10 kr. 

fyrir hverja örk. 

Tillögur þessar skulu hjer með samþykktar, og vonast jeg eptir að íá reikning um 

kostnaðinn, þegar búið er að prenta 1. ár af dómasafninu. 

Fundarskýrslur amtsráðanna. 

Cc. 

Aukafundur amtsráðsins í suðurumdæminu, 29. ágústmánaðar 1876. 

Amtsráðið var haldið í Reykjavík undir forsæti amtmannsins í suðuramtinu, og mætlu


